
Description automatically generated]Prensip ak Estrikti Konstitisyonèl yo: SS.7.CG.3.4
Federalis
LEKTI #2
Non: ________________________

Dat: _________________________


SS.7.CG.3.4 Eksplikasyon pou Kritè Referans 2: Elèv yo pral analize kòman sistèm federalis la limite pouvwa gouvènman an.






Yo te ekri Konstitisyon Etazini an akoz preyokipasyon ki te genyen konsènan feblès
Atik Konfederasyon yo. De kokennchenn fèblès yo te:
1. Gouvènman nasyonal la te genyen yon vyek ti pouvwa. Te genyen yon Kongrè nasyonal, men li pa te gen pouvwa pou l te fè pèp la peye taks pou ranmase lajan pou kreye yon lame oswa fòs marin nasyonal.
2. Piske pa te genyen yon gouvènman nasyonal ki puisan, eta yo te aji tankou peyi endepandan. Sa vle di eta yo te ka genyen relasyon endepandan avèk lòt peyi yo (tankou siyen trete oswa konkli akò pou fè echanj komès yo). Epitou, yo te konn nan dispit avèk lòt eta yo (tankou sou itilizasyon rivyè ak lak ki sou fwontyè plis pase yon eta a.
Atik Konfederasyon yo pa te ankouraje inite nasyonal (tèt ansanm) oswa yon santiman ke eta yo genyen menm nasyonalite.

Yo te ekri Konstitisyon Etazini an paske Papa Patri yo te vle rezoud pwoblèm sa yo. Fondatè yo te gen yon gran objektif. Yo te bezwen limite pouvwa eta yo (paske eta yo te gen pouvwa endepandan dapre Atik Konfederasyon yo) pandan anmenmtan y ap kreye yon gouvènman nasyonal ki gen pouvwa ki limite. Yo te kreye yon sistèm federalis, kote gouvènman nasyonal la te genyen pwòp pouvwa pa l, li pataje kèk pouvwa avèk eta yo, epi yo te bay eta yo kèk pouvwa ki pwòp a yomenm.

Pa egzanp, se sèl gouvènman nasyonal la ki gen pouvwa pou kreye ak soutni lame yo (yon pouvwa ki site/delege pou li). Men, se eta yo ki ka deside si wi ou non sitwayen yo dwe enskri pou yo vote anvan jou eleksyon an (yon pouvwa ki rezève). Gouvènman eta ak gouvènman nasyonal la, yo toude gen pouvwa pou fè peye taks (pouvwa konkiran).

Bagay ki pi enpòtan pou n sonje konsènan sistèm federalis la sèke li sipoze limite pouvwa gouvènman nasyonal la lè yo pataje pouvwa avèk eta yo.

Atik Konfederasyon yo - premye konstitisyon Etazini an.
pouvwa konkiran yo - pouvwa yo ki pataje ant gouvènman nasyonal, eta, ak/oswa lokal
pouvwa ki site oswa ki delege - pouvwa yo nonmen ak atribiye presizeman bay gouvènman federal la oswa yo entèdi eta yo egzèse dapre Konstitisyon Etazini an
federalis - yon sistèm gouvènman kote pouvwa a divize ak pataje ant gouvènman nasyonal, eta, ak lokal
pouvwa ki rezève - se pouvwa yo pa te bay gouvènman federal la ke yo bay (ki rezève pou) eta yo ak pèp la; konsilte Dizyèm Amandman an

